
Maulood e Kaba 
 

Munqibat, Hazrat Ali A.S. 
 

 

Hal chal Hai Machi kyon Ahle Wila - Kaonain Ke Goshey Goshey May 

Khush’bu hai ye kiski Ahle wafa - Kaonain Ke Goshey Goshey May 

 

Ye Kis Ki Khabar Hai Aaney Ki – Kis baat pey Nazaa (n) hoti hai 

Ath’laati chalee kyon bade sabaa - Kaonain Ke Goshey Goshey May  

 

Yeh  Fakhr Say Ka’ba Kah’taa Hai, Maulood Ki Merey Aamad Hai 

Kah’tay Hain Jisey Sab Sherey Khuda –Kaonain Ke Goshey Goshey May 

 

 

Kausar Ka Sakhi Ummat Ka Shafi, Khilqat Ka Imame Awwal Hai 

Ye Jashn Hai Uska Ahle Wafa – Kaonain Ke Goshey Goshey May 

 

Who Sab Sey Shajee, Eimaa (n) Ka Dhani, Maula Hai Hamaara Maula Ali 

Hai Uski Shuja’at Ka Charchaa – Kaonain Ke Goshey Goshey May 

 

Ek Naan ke Taalib Saa’el ko, ki jisney Ataa Ooto (n) ki Qataar  

Hai Uski Sakhaa’wat Ka Char’chaa – Kaonain Ke Goshey Goshey May 

 

Haalat mein Rukoo Ke Saael ko, Anguthi Suleima (n) ki deydee 

 Kya Khoob Zakaate Maula Ali – Kaonain Ke Goshey Goshey May 

 

Kaandhey Pey Nabi Ke Paaey Wasi, Duniya mein Kisey Izzat Ye milee 

Rab sey Thi Vilaayat Unko Mi’lee – Kaonain Ke Goshey Goshey May 

 

Bistar Pey Nabi Ke Jo Sow Kar who Jaan Pey Apni Khail Gaye’ 

Phir Unko Milee Marziyey Khuda – Kaonain Ke Goshey Goshey May 

 

Saq’laen Ke Sajdon Sey Afzal, Ek Zarbe’ Ali Thi Khandaq Mein 

Hai Unki Ibaadat ka Charchaa – Kaonain Ke Goshey Goshey May 

 

Maghloob Tha Dush’man Chhod Deeya, Shaamil Na Kiya Nafs Apna Zaraa 

Yaktaa thi Jihaade Maula Ali – Kaonain Ke Goshey Goshey May 

 

Seerat Pey Amal Ho Qurbaa Ki, Maf’hoom Mawad’dat Ka Hai Yehi 

Qurbaa ki Muwad’dat Hukme Ilaah – Kaonain Ke Goshey Goshey May  

 

Who Hajjey Widaa Aur Khum Ki Zameen, Tak’meeley Deen Is-tar’ha Hu’ee 

Tha Hukmey Nabee Maula Hain Ali – Kaonain Ke Goshey Goshey May 

 

Saabiq Ki Dua Hai Rab Sey Yehi, Maula Ka Waseela Mil’jaaey 

Moh’taaj Hain Jis’ke Shah O Gadaa – Kaonain Ke Goshey Goshey May 

 
Pleas recite Salwaat on Muhammad and Aale Muhammad 

 

Syed H. Akhtar, Saabiq 
Austin, Texas. January 25, 2007 


